
§ 36 malillugu apeqquteqaammut akissut  

Apeqqutinnut qujanarujussuaq.  
 
Angajoqqaanngortussanik ilinniartitsineq ingerlavoq. Isumaginninnermi 
Naalakkersuisoqarfiup suliaq PAARISA-mit ingerlanneqartussanngortippaa, 
taassumalu suliaq ingerlappaa peqqinnissaqarfik suleqatigalugu aammalu 
pikkorissartitsinerit ingerlanneqassapput erninissamut- aamma 
angajoqqaanngortussanik pikkorissartitsinernut ilanngullugu.  
 
Pilersaarusiaq suliarineqarpoq danskit pilersaaarusiaat ”Klar til Barn” 
aallaavigalugu. Kalaallisut aterivaa ”Meeqqamut piareerneq”. Pilersaarusiami 
ilaatigut pingaartinneqarpoq meeqqap timikkut misigissutsitigullu qanoq 
isumassorneqarsinnaanera, taanna aqqutigalugu sumiginnaaneq 
pinaveersaartinneqarsinnaaqqullugu.  
 
Juumooq oqaatsinik marluinnik atuisoq atorfeqartinneqarpoq, peqqinnissaqarfinni 
tamani taassuma atortinneqalernissaanik suliaqartussaq. Ilinniartitsinermut 
atortussat maannakkut nunamut maanga naleqqussarneqareerput 
nutserneqareerlutillu. Pilersaarusiap imaa ilinniartitsinernut immikkoortunut 
tallimanut katitigaavoq, neqeroorutigineqartassallutik ilaqutariit naartusut 
nalinginnaasumik erninissamut piareersartinnissaannik neqeroorummut 
ilanngullugit.  
 
Ilinniartitsinerit siulliit naammassineqarput Upernaviup peqqissaasoqarfiani 
septembari qaammataagaa, Nuummilu ilinniartitsineq atuutilissaaq ukiaq manna.  
 
Pilersaarusiaq atuutilersinneqassaaq Ilaqutariinnut naartusunut siusissukkut 
iliuuseqartarnissamik suliniut suleqatigilluinnarlugu, taanna aamma PAARISA-mit 
ingerlanneqarpoq. Tamatuma nassataraa peqqissaasoqarfinni kommuuninilu 
sulisut periusissaq atortussallu pillugit Paasissutissanik aamma 
Isummassarsiornermik imalimmik pikkorissartinneqarnissaat, pikkorissarnerillu 
ingerlanneqassapput 2009-mi aamma 2010-mi. 

Periuseq sumiiffimmi pissutsinut ingerlaavartumik naleqqussarneqartassaaq. 
Pilersaarusiap ingerlanerata qiteqqunnerani nalilersuineqassaaq 2010-p 
aallartisimalernerani.  
 
  
Inussiarnersumik inuulluaqqusilluta 
Med venlig hilsen 
 
 
 
Maliina Abelsen 
Isumaginninnermut Naalakkersuisoq 


	§ 36 malillugu apeqquteqaammut akissut 

